
GOUVENE CUOMO ANONSE SOULAJMAN NAN TAKS AK SIPO POU NOUYOKE KI AFEKTE NAN
OURAGAN SANDY

Depatman Taks Eta a Adopte Mezi pou Fasilite Moun ki Ranpli Fom Taks yo an Reta epi pou Bay Sipo
pou Biznis yo

Jodi a, Gouvené Andrew M. Cuomo te anonse yon seri mezi pou bay soulajman nan taks pou Nouyoke ki
toujou ap reprann aktivite yo apre Ouragan Sandy. Anba nouvo mezi Gouvené a endike a, Nouyoke ki
afekte nan ouragan an ap gen deklarasyon taks sou revni yo konte kom yon sel fwa menmsi yo ranpli
fom taks la an reta, biznis yo ki chanje lokal pou yo ti tan nan New York pou ede avek efo sekou p ap gen
pou peye plizyé taks leta, epi patwon yo ap resevwa yon egzanpsyon fiskal pou valé konje yo bay nan efo
soulajman akoz Ouragan Sandy.

Gouvene Cuomo di konsa, “N ap bay sipo ak sekou nan taks pou anpil Nouyoke ki toujou ap rebati apre
gwo dega Ouragan Sandy te fe. Dispozisyon sa yo ap ede moun ak biznis ki afekte yo, ak anpil moun ki
bay asistans pou Nouyoke yo, pandan moman sekou sa a.”

Ou kapab jwenn gid ak detay sou kalifikasyon pou chak nan dispozisyon sekou sa yo nan paj web
Soulajman nan Taks Depatman Taks Eta a akoz Ouragan Sandy.

Fom Taks ki Ranpli an Reta

Depatman Taks ap trete fom taks ak peman ki fét an reta akoz Ouragan Sandy kom fom taks yo ranpli alé
— epi moun sa yo p ap jwenn sanksyon ak entere pou yo peye.

Pwosesis la tré fasil pou kontribiyab ki afekte yo. Lé moun k ap ranpli fom taks yo nan Entenet komanse

antre deklarasyon taks sou revni yo, y ap mande yo si se an reta oswa si li pa konplé pou taks sa yo: taks
sou lavant, taks itilizasyon otowout, taks mobilite transpo komen metwopoliten, ak taks direk (Fom NYS-
45). Moun ki ranpli fom taks yo sou papye senpleman bezwen ekri "Hurricane Sandy" anlé fom taks la an
gwo let.

Demenajman Pwovizwa

Biznis ak moun ki demenaje nan Eta a pou yon ti tan akdz ouragan an p ap jwenn evalyasyon taks
sosyete, taks dirék ak taks sou revni pésonél. Anjeneral, taks yo ta deklanche selon rezo sosyete ak/oswa
anplwaye ki nan New York. Regleman an konséne peryod ant 26 oktob jiska 31 desanm 2012.

Don Konje

Le patwon yo adopte yon Pwogram Don Konje apwouve, anplwaye yo kapab renonse a vakans yo, konje
maladi yo, oswa konje pésonél yo pou yo jwenn peman an lajan kach pou oganizasyon kalifye ki jwenn
egzanpsyon nan taks epi ki angaje nan efo sekou akoz Ouragan Sandy. Anplwaye yo pa gen obligasyon
pou mete peman sa yo pou taks sou revni yo. Régleman an aplike nan peman ki fet anvan 1ye janvye
2014, epi li annamoni avek régleman federal IRS pibliye (Avi IRS 2012-69).

Plis enfomasyon:

e Ale sou sitweb tax.ny.gov
e Swiv Depatman Taks sou Twitter ak YouTube

